
I. DISPOSICIONS XERAIS
CONSELLERIA DE CULTURA, EDUCACION E ORDENACION UNIVERSITARIA

DECRETO 25/2016, do 3 de marzo, polo que se regula a composicion e o
funcionamento do Consello de Arquivos de Galicia.

O Sistema de Arquivos de Galicia, dirixido e coordinado pola conselleria con competen-
cias en materia de arquivos e patrimonio documental, ten o Consello de Arquivos de Galicia
como un dos érganos asesores. Este consello é o0 6rgano en que estaran representados os
arquivos das institucions que integran o Sistema de Arquivos de Galicia e cuxas funciéns
inciden na politica de arquivos e na proteccién do patrimonio documental.

Galicia asumiu no seu Estatuto de autonomia, a través do disposto no artigo 27.18, a
competencia exclusiva en materia de patrimonio histoérico, artistico, arquitectonico, arqueo-
I6xico, de interese de Galicia, sen prexuizo do que dispén o artigo 149.1.28 da Constitu-
cion; de arquivos, bibliotecas e museos de interese para a Comunidade Auténoma e que
non sexan de titularidade estatal.

O Real decreto 2434/1982, do 24 de xullo, fixo efectivo o traspaso de funciéns e servi-
zos do Estado a Comunidade Autdbnoma de Galicia en materia de cultura e, por tanto, de
arquivos.

O artigo 149.1.282 da Constitucién espanola resérvalle ao Estado a competencia ex-
clusiva en materia de arquivos de titularidade estatal, sen prexuizo da sua xestion por
parte das comunidades auténomas. De acordo con esta prevision, no ano 1989 asinouse
o convenio de xestion de arquivos de titularidade estatal entre o Ministerio de Cultura e a
Comunidade Auténoma, que foi complementado co Real decreto 1531/1989, do 15 de de-
cembro, sobre ampliacion dos medios persoais e orzamentarios traspasados na materia.

A Lei 8/1995, do 30 de outubro, do patrimonio cultural de Galicia, foi a primeira norma
galega con rango de lei que lles dedicou unha atencion singular aos arquivos e ao patrimo-
nio documental. Esta lei asentou conceptos basicos como o de patrimonio documental ou
o de sistema de arquivos e tivo a virtude de inserir estes bens na estrutura de proteccion
elaborada con caracter xeral para todo o patrimonio cultural de Galicia.

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




o)
o
)
o}
N
X
s
N
2
)
<
o)
=
3
X
©
=
©
)
P
<
s
=
I
>
<+
O]
o]
Q
L
>
@)

DOG Diario Oficial de Galicia

DOG Num. 57 Meércores, 23 de marzo de 2016 Pax. 10624

+ + +
+ + +

Ata a entrada en vigor da dita lei, a normativa propia en materia de arquivos e patri-
monio documental abordouse a través de distintas normas de rango regulamentario, e é
fundamental o papel desenvolvido polo Decreto 307/1989, do 23 de novembro, polo que se
regula o sistema de arquivos e o patrimonio documental de Galicia. Este decreto, ditado en
substitucion do Decreto 414/1986, do 18 de decembro, polo que se regulaba o sistema pu-
blico de arquivos da Comunidade, supuxo a primeira aproximacion normativa a conceptos
fundamentais como o de arquivos e o de patrimonio documental de Galicia, ao tempo que
permitiu delimitar as nociéns de sistema e redes de arquivos da Comunidade.

O Decreto 207/2010, do 10 de decembro, polo que se crea o Arquivo de Galicia, e o
Decreto 219/2011, do 17 de decembro, polo que se fixan os prezos publicos e as normas
dos servizos de reproducién prestados nos arquivos xestionados pola Xunta de Galicia,
completan a normativa autonémica na materia.

No eido da Administracion electrénica, a Lei 11/2007, do 22 de xufo, de acceso electro-
nico dos cidadans aos servizos publicos, promove a utilizacién das novas tecnoloxias na
xestion documental das administracions, que redunda na mellora no seu funcionamento,
na proximidade co cidadan, na transparencia administrativa e na garantia xuridica. Os
principios desta lei son recollidos para a Administracion autonémica de Galicia no Decreto
198/2010, do 2 de decembro, polo que se regula o desenvolvemento da Administracion
electrénica de Galicia e das entidades dela dependentes. Por outra parte, a Resolucion
conxunta do 15 de decembro de 2014, da Axencia para a Modernizacién Tecnoloxica de
Galicia e da Secretaria Xeral de Cultura, pola que se aproba o marco de referencia do
Arquivo Dixital Integrado de Galicia, que actua como politica de xestién de documentos
electronicos da Xunta de Galicia de aplicacion no sector publico autondmico, perfila as
responsabilidades dos érganos implicados, entre eles a Secretaria Xeral de Cultura como
organo superior competente en materia de arquivos e patrimonio documental.

Coa entrada en vigor da Lei 7/2014, do 26 de setembro, de arquivos e documentos
de Galicia, regulase a proteccion, conservacion e difusion do patrimonio documental de
interese para Galicia e a organizacion, o funcionamento, acceso e difusién do contido dos
arquivos de interese para Galicia e do Sistema de Arquivos de Galicia. Esta nova lei da
caracter propio aos arquivos que tefien como funcion, ademais das tradicionais de custodia
e difusion, a de participacidon na xestion documental das administraciéns en que prestan os
seus servizos, como instrumentos que aseguran a autenticidade, integridade, fiabilidade
e accesibilidade aos documentos publicos, no marco de transparencia, responsabilidade
democratica e garantia xuridica que guia as administracions publicas.

A nova lei derroga o Decreto 307/1989, do 23 de novembro, polo que se regula o siste-
ma de arquivos e o patrimonio documental de Galicia, e os artigos 76.2, 76.3, 78.1, 79, 80
e 91 da Lei 8/1995, do 8 de outubro.

Asi mesmo, modificou na sua disposicion derradeira primeira o artigo 7.1 da Lei 8/1985,
do 8 de outubro, no sentido de considerar o Consello de Avaliacién Documental de Galicia
e o0 Consello de Arquivos de Galicia como organos asesores da Conselleria de Cultura en
substitucion da Comisidn Técnica de Arquivos.

ALei 7/2014, do 26 de setembro, crea, no seu artigo 33, o Consello de Arquivos de Ga-
licia como drgano colexiado consultivo de asesoramento, cooperacion e participacion en
materia de arquivos no ambito da Comunidade Auténoma de Galicia, adscrito a conselleria
con competencias en materia de cultura. No ordinal segundo do dito artigo determinanse
as suas funciéons e no numero 3 establécese que no Consello estaran representados os
distintos arquivos que integran o Sistema de Arquivos de Galicia, deixando para un poste-
rior desenvolvemento mediante decreto da Xunta de Galicia, por proposta da conselleria
competente en materia de arquivos e patrimonio documental, a composicién e o funciona-
mento do Consello de Arquivos de Galicia.

Por outra banda, a disposiciéon transitoria primeira establece un prazo de seis meses
desde a sua publicacion para a regulacion da organizacion e do funcionamento do Conse-
llo de Arquivos de Galicia.

O concurso dun érgano asesor e consultivo como o Consello de Arquivos de Galicia é
fundamental para ditaminar cuestions de tanta transcendencia como as normas técnicas
as cales se debe axustar a xestion documental dos axentes do Sistema de Arquivos de
Galicia, as referidas a integracion de arquivos no sistema, o réxime de protecciéon de bens
que sexan patrimonio documental galego, as politicas de arquivos da Xunta de Galicia, asi
como o funcionamento e a mellora do Sistema de Arquivos de Galicia.

O decreto consta dunha parte expositiva e 13 artigos, organizados nun titulo preliminar
de disposicions xerais e dous numerados, tres disposiciéns adicionais, una derrogatoria e
duas derradeiras.

O titulo preliminar, baixo a rubrica de «Disposicions xerais», abrangue os artigos que
establecen o obxecto do decreto, o réxime xuridico do Consello e as stas funciéns.

O titulo I, baixo a rubrica «Composicion e estrutura do Consello», regula a composicion
e estrutura do Consello. O decreto ten, como unha das suas finalidades, especificar a com-
posicion do Consello de Arquivos de Galicia, a partir do establecido na Lei 7/2014, do 26
de setembro. Asi, estrutirase unha presidencia, tres vicepresidencias, unha secretaria e
doce vogalias. Establécese 0 mecanismo de nomeamento e cesamento dos membros do
Consello asi como o réxime de obrigas e dereitos.

O titulo Il, baixo a rubrica «Funcionamento do Consello», regula o funcionamento do
Consello de Arquivos de Galicia, a través do Pleno e dunha comision permanente como
organo de apoio. Por ultimo, recdllese a posibilidade de constituir grupos de traballo espe-
cificos para a realizacion de informes e estudos que tefian relacién coas competencias do
Consello.

Na sua virtude, por proposta do conselleiro de Cultura, Educacion e Ordenacion Univer-
sitaria, de acordo co Consello Consultivo e logo de deliberacion do Consello da Xunta de
Galicia na sua reunioén do dia tres de marzo de dous mil dezaseis,

DISPONO:

TITULO PRELIMINAR
Disposicions xerais

Artigo 1. Obxecto

Este decreto ten por obxecto regular a composicion e o funcionamento do Consello de
Arquivos de Galicia como érgano colexiado, consultivo de asesoramento, cooperacion e
participacion en materia de arquivos no ambito da Comunidade Auténoma de Galicia, de
conformidade co disposto no artigo 33 e na disposicion transitoria primeira da Lei 7/2014,
do 26 de setembro, de arquivos e documentos de Galicia.

Artigo 2. Réxime xuridico

O Consello de Arquivos de Galicia réxese polo disposto neste decreto, pola Lei 7/2014,
do 26 de setembro, de arquivos de documentos de Galicia, e pola Lei 8/1995, do 30 de
outubro, do patrimonio cultural de Galicia. En todo o non establecido neste decreto obser-
varase o disposto na Lei 16/2010, do 17 de decembro, de organizacién e funcionamento
da Administracién xeral e do sector publico autonémico de Galicia, e na lexislacién basica
vixente sobre procedemento administrativo comun das administracions publicas.

Artigo 3. Funciéns
1. Son funciéns do Consello de Arquivos de Galicia as seguintes:

a) Emitir informe con caracter preceptivo sobre os regulamentos que se diten en desen-
volvemento da Lei 7/2014, do 26 de outubro.

b) Emitir informe con caracter preceptivo sobre a incorporacion dos arquivos ao Sistema
de Arquivos de Galicia.

¢) Emitir informe con caracter preceptivo sobre o réxime de proteccion dos bens consi-
derados patrimonio documental de Galicia.

d) Emitir informe con caracter preceptivo sobre a declaracion de bens do patrimonio
documental como bens de interese cultural, asi como a sua inclusion no catalogo ou no
Inventario xeral do patrimonio cultural de Galicia.

e) Emitir informe ao érgano superior competente en materia de arquivos e patrimonio
documental sobre os plans relacionados coa politica arquivistica que pretenda aprobar a
Xunta de Galicia.

f) Emitir informe ao érgano superior competente en materia de arquivos e patrimonio
documental sobre as normas técnicas basicas as cales deben adecuarse os sistemas de
xestion documental dos arquivos que forman parte do Sistema de Arquivos de Galicia.

g) Proporlle ao érgano competente en materia de arquivos e patrimonio documental as
actuacions e iniciativas para o mellor funcionamento do Sistema de Arquivos de Galicia, asi
como para a mellora e o desenvolvemento dos procesos de dixitalizacion, preservacion,
accesibilidade e difusion en lina do material cultural dixital.

h) Emitir informe sobre as cuestions que someta a sua consideracion, en relacién co
Sistema de Arquivos de Galicia, a persoa titular da conselleria ou do érgano superior com-
petente en materia de arquivos e patrimonio documental.

i) Proporlle ao érgano competente en materia de arquivos e patrimonio documental po-
liticas activas para contribuir a transparencia e ao acceso a informacion publica e a reutili-
zacion de datos en poder das administracions.

j) Calquera outra que se lle encomende regulamentariamente relativa ao asesoramento
sobre a organizacion, estruturaciéon e ordenacién do Sistema de Arquivos de Galicia.

2. Os seus informes non seran vinculantes, salvo disposicion expresa en contra.

TITULO |
Composicion e estrutura do Consello

Artigo 4. Composicion

1. O Consello de Arquivos de Galicia estara composto por unha presidencia, tres vice-
presidencias, una secretaria e doce vogalias.

2. Exercera a presidencia a persoa titular da conselleria competente en materia de ar-
quivos e patrimonio documental.

3. A Vicepresidencia Primeira sera exercida pola persoa titular do érgano superior com-
petente en materia de arquivos e patrimonio documental.

4. A Vicepresidencia Segunda sera exercida pola persoa titular do 6rgano de direccién
da conselleria competente en materia de avaliacién e reforma administrativa.

5. AVicepresidencia Terceira sera exercida pola persoa titular do érgano de direccién da
conselleria ou entidade instrumental competente en materia de administracion electrénica
e sistemas de informacion.

6. A Secretaria sera exercida pola persoa titular da xefatura de servizo do Sistema de
Arquivos de Galicia.

7. Seran vogais do Consello de Arquivos de Galicia, con voz e voto:
a) En representacion da Administracién autonémica de Galicia.
1°. A persoa titular da subdireccién xeral con competencias en materia de arquivos.

2°. Tres persoas en representacion do Sistema de Arquivos da Xunta de Galicia, pro-
postas polo 6rgano superior competente en materia de arquivos e patrimonio documental.

b) Unha persoa en representacién dos arquivos do Parlamento de Galicia, do Consello
de Contas de Galicia, do Consello da Cultura Galega ou do Consello Consultivo de Galicia,
por proposta dos érganos superiores de cada institucion. A rotacion de cada 6rgano esta-
blécese coa prelacion indicada por cada periodo de renovacion.

¢) Unha persoa en representacion dos arquivos xudiciais de Galicia, por proposta do
organo superior competente en materia de xustiza.

d) Unha persoa en representacion dos arquivos das universidades galegas, proposta
polo Consello Galego de Universidades. Establecerase unha rotacién entre as tres uni-
versidades na seguinte orde: Universidade de Santiago de Compostela, Universidade da
Corufia e Universidade de Vigo, por cada periodo de renovacion.

e) Duas persoas en representacion dos arquivos das entidades locais, propostas pola
Federacién Galega de Municipios e Provincias.

f) Unha persoa en representacion dos arquivos das entidades e asociacidons de dereito
publico ou privado, de caracter profesional, politico, sindical, cultural, educativo ou relixioso
de Galicia, por proposta do érgano superior competente en materia de arquivos e patrimo-
nio documental. Establecerase unha rotacion entre as ditas entidades e asociacions por
cada periodo de renovacion.

g) Unha persoa en representacion das asociacions profesionais de arquiveiros/as exis-
tentes en Galicia, proposta polo 6rgano superior con competencias en materia de arquivos
e patrimonio documental. Establecerase unha rotacion entre as ditas entidades e asocia-
cions por cada periodo de renovacion.

h) Unha persoa de recofiecido prestixio no ambito dos arquivos e do patrimonio docu-
mental, por proposta do drgano superior competente en materia de arquivos e patrimonio
documental.

8. O Consello de Arquivos de Galicia funcionara en Pleno ou en Comision Permanente
e pode establecer grupos de traballo especificos por razén da materia.

Artigo 5. A Presidencia
1. Correspdndelle a persoa que desempena a Presidencia:
a) Representar o Consello de Arquivos de Galicia.

b) Acordar a convocatoria das sesiéns ordinarias e extraordinarias e a fixacion da orde
do dia.

c) Presidir as sesidéns, moderar o desenvolvemento dos debates e suspendelos por
causas xustificadas.

d) Dirimir co seu voto os empates, para os efectos de adoptar acordos.

e) Asegurar o cumprimento das normas.
f) Visar as actas e as certificacions dos acordos do 6rgano asesor.

g) Exercer cantas outras funcidons sexan inherentes a condicion da Presidencia do or-
gano.

2. Nos casos de vacante, ausencia, enfermidade ou outra causa legal, a persoa que
exerza a Presidencia sera substituida polas vicepresidencias pola sua orde de prevalencia
e, no seu defecto, pola persoa membro do Consello que designe a persoa titular da conse-
lleria competente na materia.

Artigo 6. As vicepresidencias

1. Corresponde a Vicepresidencia Primeira auxiliar a Presidencia no exercicio das suas
funciéns e realizar cantas outras lle sexan especificamente encomendadas por aquela.

2. En caso de ausencia ou enfermidade sera substituida pola Vicepresidencia Segunda
ou Terceira, nesta orde de prevalencia.

Artigo 7. A Secretaria
1. Correspondelle a persoa que exerce a secretaria do Consello:
a) Asistir as reunions con voz pero sen voto.

b) Efectuar a convocatoria das sesidéns do érgano por orde da sua Presidencia, asi como
as citacions aos seus membros.

c) Recibir os actos de comunicaciéon dos membros co érgano e, por tanto, as notifica-
cions, peticidons de datos, rectificacions ou calquera outra clase de escritos dos cales deba
ter cofiecemento.

d) Preparar o despacho dos asuntos e redactar e asinar as actas das sesions, co visto
e prace da persoa que exercese a Presidencia.

e) Expedir certificaciéns das consultas, dos ditames e acordos aprobados.

f) Cantas outras funcions sexan inherentes a sua condicién de secretario ou secretaria.

2. Nos casos de vacante, ausencia, enfermidade ou outra causa legal, a persoa que
exerza a secretaria sera substituida por unha persoa funcionaria designada pola Presiden-
cia.

Artigo 8. Nomeamentos e cesamentos

1. O nomeamento e cesamento das persoas que ocupen as vogalias do Consello de
Arquivos de Galicia, que non o sexan por razon dos seus cargos, e das suas respectivas
persoas suplentes, correspéndelle a persoa titular da conselleria con competencias en
materia de arquivos e patrimonio documental, por proposta dos 6rganos e das entidades
citados no artigo 4.

2. Os membros que o sexan por razén do seu cargo permaneceran no Consello de
Arquivos de Galicia mentres duren nel. Os restantes membros seran nomeados/as por un
periodo de catro anos e renovaranse automaticamente por un periodo igual, salvo reso-
lucién expresa en contra da persoa titular da conselleria con competencias en materia de
arquivos e patrimonio documental por proposta do érgano competente, de conformidade
co artigo 4.

3. A composicién do Consello tera en conta o principio de presenza equilibrada de mu-
lleres e homes. Na comunicacién que se realice aos 6rganos e entidades para a designa-
cion de representantes lembraraselles a importancia social de tender a aquel obxectivo de
igualdade.

Artigo 9. Obrigas e dereitos dos membros
1. Corresponde aos membros do Consello de Arquivos de Galicia:

a) Recibir a convocatoria que contefia a orde do dia das reuniéns cunha antelacién mi-
nima de corenta e oito horas.

b) Ter & sua disposicion a informacion sobre os asuntos que figuren na orde do dia coa
antelacion referida na letra anterior.

c) Participar nos debates das sesions.

d) Exercer o seu dereito ao voto e formular ao/a secretario/a o seu voto particular, asi
como expresar o sentido do seu voto e os motivos que o xustifican.

e) Non absterse nas votacions aquelas persoas que tefian a condicion de membros do
organo colexiado pola sua calidade de autoridades ou persoal ao servizo das administra-
cions publicas, sen prexuizo do establecido no artigo 12.

f) Formular suxestions e preguntas.

g) Obter a informacion que precisen para cumprir adecuadamente as funcions asigna-
das.

h) Manter o segredo das deliberaciéns e votacions.
i) Cantas outras sexan inherentes a sua condicion.

2. Ademais do cesamento por renovacion estipulado no artigo anterior, sera causa de
cesamento como membro do Consello o incumprimento das obrigas sinaladas neste artigo.

TITULO Il
Funcionamento do Consello

Artigo 10. O Pleno

1. O Pleno do Consello de Arquivos de Galicia estara composto polas persoas que repre-
senten os cargos da Presidencia, das vicepresidencias, da Secretaria e as doce vogalias.

2. Son funciéns do Pleno do Consello as seguintes:

a) As establecidas como funcions do Consello no artigo 33.2 da Lei 7/2014, do 26 de
setembro.

b) Propor as modificacions do Regulamento de funcionamento do Consello e elevalas
ao 6érgano superior da conselleria competente en materia de arquivos e patrimonio docu-
mental.

c) Acordar a formacion de grupos de traballo especificos.
Artigo 11. Sesiéns do Pleno

1. O Pleno do Consello de Arquivos de Galicia reunirase en sesion ordinaria duas veces
ao ano, ou en sesioén extraordinaria por acordo da persoa titular da Presidencia ou por so-
licitude da maioria dun terzo dos membros.

2. Para a valida constitucion do 6rgano, para os efectos da realizacion de sesions, de-
liberacions e toma de acordos, requirirase a presenza das persoas que exerzan a Presi-
dencia e a Secretaria, ou daquelas que as substitian, e da metade, polo menos, dos seus
membros en primeira convocatoria e dun terzo dos seus membros en segunda convoca-
toria.

3. Non podera ser obxecto de deliberacién ou acordo ningun asunto que non figure in-
cluido na orde do dia, agas que estean presentes todos os membros do érgano colexiado
e sexa declarada a urxencia do asunto polo voto favorable da maioria.

4. Os acordos seran adoptados por maioria simple de votos dos membros presentes en
cada sesion e decidira, en caso de empate, o voto de calidade da persoa titular ou suplente
da Presidencia.

5. A Secretaria redactara acta de cada sesion do Consello, que sera aprobada na mes-
ma ou na seguinte sesion. A persoa que exerza as funcidns da secretaria podera certificar,
non obstante, os acordos que se adoptasen, sen prexuizo da aprobacion posterior da acta,
e debera facer constar nas certificacions tal circunstancia de modo expreso.

Artigo 12. A Comisién Permanente

1. A Comision Permanente sera o 6érgano de apoio ao Pleno do Consello de Arquivos
de Galicia.

2. Estara integrada pola persoa titular da Vicepresidencia Primeira, que a presidira, pola
titular da subdireccién xeral con competencias en arquivos e polos/polas presidentes/as
dos grupos de traballo que se creen. Actuara como secretaria a persoa designada para a
Secretaria do Pleno do Consello, con voz pero sen voto.

3. As funcions da Comision Permanente son:
a) Proporlle & Presidencia os asuntos que se van incluir na orde do dia das reunions.

b) Elevarlle ao Pleno os informes e as propostas de actuacién propias ou dos grupos de
traballo.

c) Coordinar os grupos de traballo.

d) Estudar os asuntos que se elevaran ao Pleno.

e) Executar os acordos adoptados polo Pleno.
f) Calquera outra funcién que lle encomende ou delegue o Pleno.
Artigo 13. Grupos de traballo

1. Constituiranse grupos de traballo especificos en razéon da materia ou da tipoloxia de
arquivos, que seran propostos pola Presidencia, por iniciativa propia ou da Comisién Per-
manente, e a sua constitucion sera aprobada pola maioria dos membros do Pleno.

2. O acordo de constitucidn establecera a finalidade, a duracion, que podera ser indefi-
nida, os membros que a integren, asi como a designacion dos que desempefiaran a Presi-
dencia e a Secretaria do grupo de traballo, os medios persoais e materiais de que dispofian
e, de ser o caso, 0 prazo para a realizacion do seu traballo.

3. Os estudos e informes desenvolvidos polos grupos de traballo seran supervisados
pola Comision Permanente, que os elevara ao Pleno para, se é o caso, sometelos a sua
deliberacioén e votacion.

4. Para a formacion destes grupos de traballo poderase solicitar a colaboracion de es-
pecialistas de caracter interno ou externo, cando as particulares circunstancias o requiran,
de forma motivada, e seran designados/as pola Presidencia do Consello.

Disposicion adicional primeira. Prazo de constitucion

O Consello de Arquivos de Galicia constituirase no prazo de tres meses, contados des-
de a entrada en vigor deste decreto.

Disposicion adicional segunda. Designacion de representantes

As entidades e os organismos aos cales corresponda propor a designacion de represen-
tantes no Consello de Arquivos de Galicia seran requiridos para estes efectos e deben co-
municar a sua proposta a conselleria con competencias en materia de arquivos e patrimo-
nio documental, no prazo dun mes desde o dia seguinte ao da recepcién do requirimento.

Disposicion adicional terceira. Impacto econémico para a Administraciéon autonémica

Os membros do Consello de Arquivos de Galicia realizaran as suas funciéns como parte
das funciéns inherentes do érgano que representen e no cal prestan os seus servizos. Por

XN XUNTA
+ +
+X+ DE GALICIA ISSN1130-9229  Deposito legal C.494-1998  http://www.xunta.es/diario-oficial-galicia




o)
o
)
o}
N
X
s
N
2
)
<
o)
=
3
X
©
=
©
)
P
<
s
=
I
>
<+
O]
o]
Q
L
>
@)

DOG Diario Oficial de Galicia

+ + +
+ + +

DOG Num. 57 Mércores, 23 de marzo de 2016 Pax. 10635

tal motivo, a sua participacion neste 6rgano colexiado e a dos especialistas a que se refire
o numero 4 do artigo 13 non xerara dereitos econdmicos aos seus membros nin indemni-
zacions por asistencia.

Disposicion derrogatoria Unica. Derrogacion normativa

Quedan derrogadas cantas normas de igual ou inferior rango sexan contrarias ao con-
tido deste decreto.

Disposicion derradeira primeira.  Habilitaciéon normativa

Facultase a persoa titular da conselleria con competencias en materia de arquivos e
patrimonio documental para ditar cantas disposicions sexan necesarias para o desenvol-
vemento e a aplicacion deste decreto.

Disposicion derradeira segunda. Entrada en vigor

Este decreto entrara en vigor aos vinte dias da sua publicacién no Diario Oficial de Ga-
licia.
Santiago de Compostela, tres de marzo de dous mil dezaseis

Alberto Nufez Feijéo
Presidente

Roman Rodriguez Gonzalez
Conselleiro de Cultura, Educacion e Ordenacion Universitaria

